
                   Ilulissat,  17. februar  2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Sanaartornermut atatillugu pujoorfiit portussusissaannut piumasaqaatit 

qanoq ippat ? 

2. Pujoorfiit avatangiisinut eqqaamiunullu akornusiisinnaasut 

portussusissaannut aaliangersagaqarpaa ? 

3. Apeqqut 2-imi aaliangersakkanik peqarpat, eqqungaasut 

naammagittaalliornissamut periarfissaqarpaat ? 

 

(Inatsisartunut  ilaasortaq, Anthon Frederiksen,  Partii Naleraq) 

 

Tunngavilersuut: 

 

Illoqarfinni nunaqarfinnilumi illut ilai imaluunniit pisortaqarfiit suliffeqarfiutaasa ilai – 

ilaanneeriarlutik anori silallu qanoq innera apeqqutaalluni pujuliorsinnaasarput, 

najungaqartunut eqqaamiorisanut assigiinngitsutigut akornusiisinnaasunik.  

Silaannarmik mingutitsivallaannginnissaq tamatta soqutigisaraarput, minnerunngitsumillu 

innuttaasut silaannarmik mingutsinneqartumik, ilaatigullu tipimik 

akornusersorneqannginnissaat aamma soqutiginerusariaqaripput tamatta 

isumaqatigiissutigisinnaavarput.  

Taamaammat mingutitsinerup millisarneqarnissaanut, minnerunngitsumillu innuttaasut 

toqqissisimasumik mingutitsinermillu akornusersorneqannginnissaat anguniarlugu apeqqutit 

qulaani taaneqartut akineqarnissaat pisariaqartippara.  

Ullut suliffiit qulit qaangiutinnginnerani akineqarnissara kissaatingaara. 


